
Going for Growth 2010
Summary in Icelandic

Stefnt að vexti 2010
Útdráttur á íslensku

• Heimurinn stendur frammi fyrir eftirköstum verstu efnahagskreppu síðan í Kreppunni miklu. Stefnt að vexti 2010
rannsakar skipulagsráðstafanir sem gripið hefur verið til í kjölfar kreppunnar, metur möguleg áhrif þeirra á langtíma
hagvöxt og greinir þær umbætur sem mikilvægastar eru til að efla efnahagslegan bata. Að auki býður þessi
áætlun upp á alþjóðlegt mat á efnahagsumbótum sem framkvæmdar hafa verið í OECD-ríkjum síðustu fimm ár
til að örva vinnumarkaðinn og framleiðni. Umbótasvið sem þetta nær til eru menntakerfið, reglur á vörumarkaði,
landbúnaðarstefna, skatta- og bótakerfi, heilbrigðis- og vinnumarkaðsstefna.

• Sambærilegar alþjóðlegar vísbendingar gera löndum kleift að meta eigin efnahagslega frammistöðu og
skipulagsstefnu á fjölda mismunandi sviða.

• Þar að auki felur þetta málefni í sér þrjá aðskilda greiningarhluta sem ná til félagslegs hreyfanleika á milli kynslóða,
varfærnisreglur og samkeppni á bankasviði og helstu verkefni í stefnumálum í Brasilíu, Kína, Indlandi, Indónesíu
og Suður-Afríku.

OECD-ríki lentu í stórfelldri kreppu sem leiddi til einnar verstu efnahagslægðar síðan í Kreppunni miklu.
Stjórnvöld og seðlabankar gripu strax til fordæmislausra aðgerða til að bjarga efnahagskerfinu og víðtækra
stefnubreytinga sem, á heildina litið, virðast hafa lagt grunninn að jöfnum efnahagsbata.

Eftir því sem löndin feta bataveginn, þarf að endurmeta þær skjótu ráðstafanir sem gripið var til vegna kreppunnar
með tilliti til hvort þær stuðla að sjálfbærum vexti. Í skýrslu síðasta árs, voru kynntar meginreglur fyrir stefnur
sem myndu stuðla að aukinni eftirspurn til skamms tíma en samtímis styðja öflugan langtímavöxt. Inngangskaflinn
(„Viðbrögð við kreppu“, kafli 1) kannar af nákvæmni raunverulegu stefnuviðbrögð í öllum OECD-ríkjum. Þrjár megin
niðurstöður standa upp úr:

• OECD-ríkjunum hefur hingað til tekist að forðast stórfelld mistök í mótun skipulagsstefnu í líkingu við
fyrri efnahagskreppur, svo sem að grípa til harkalegra verndaraðgerða eða skaðlegrar markaðsstefna
svo sem áætlanna um snemmtekin eftirlaun. Ríkin gripu til annarra ráðstafanna sem draga úr langtíma
skaða kreppunnar hvað varða efnahagsleg lífskjör og velferðaþjónustu, svo sem byggðaþróun, innviðir og
stefnumótun fyrir tekkjuskatt og virkni á vinnumarkaði.

• Þó fylgir áframhaldandi stefnu enn töluverð áhætta. Líkur eru á að atvinnuleysi haldist hátt um nokkurn tíma,
stjórnvöld munu mæta þrýstingi að viðhalda eða kynna til ný úrræði á vinnumarkaði, því ef atvinnuleysi helst
gæti það verulega dregið úr nýtingu á vinnumarkaði. Að sama skapi gæti nauðsynleg samþætting opinbers
fjárhags haft langtímaáhrif á tekjustig, þó háð gerð og umfangi þeirra breytinga sem þarf að gera á sköttum og
útgjöldum.

• Nauðsyn skipulagsbreytinga hefur almennt aukist í kjölfar kreppunnar. Þetta á sérstaklega við nauðsyn
þess að endurskipuleggja fjármálastofnanir. Umbóta er einnig þörf á öðrum sviðum, svo sem á vinnu-
og vörumörkuðum, þar sem þarf að hraða umbótum, samþætta opinberan fjárhag á máta sem tryggir
langtímavöxt og, á sumum sviðum, dregur úr núverandi ójafnvægi í reikningshaldi.

Í yfirliti yfir umbætur (kafla 2), andspænis mikilli umbótaþörf í kjölfar kreppunnar, eru teknar fyrir framfarir
hvers lands á síðustu fimm árum á mörgum sviðum skipulagsstefnu þar sem aðgerðir stjórnvalda gæti örvað langtíma
vöxt. Í Athugasemdum landa (kafla 3) í útgáfu þessa árs, undirstrikar einnig þau forgangsverkefni sem mikilvægast
er að ráðast í á afturbatatímabilinu. Þrátt fyrir djúpstætt og langvarandi eðli þessarar kreppu, hefur munur á vergri
landsframleiðslu haft lítil áhrif og það má að miklu leyti skýra með skipulagsstefnuþáttum sem mynda forsendur
greininga á skipulagsstefnum í Stefnt að vexti. Helstu umbótaályktanir sem má draga af uppgjöri fyrir tímabilið
2005-2009 eru sem segir:

• OECD-ríki hafa fylgt eftir forgangsatriðum í Stefnt að vexti stefnunni síðan 2005. Tveirþriðju ríkjanna gripu
til einhvers konar lagalegra aðgerða á að minnsta kosti einu af forgangssviðum sínum árlega.

• Á sama tíma, hafa umbætur almennt verið stighækkandi fremur en róttækar og ekki nægilega metnaðarfullar
til að heimila að fjarlægja samsvarandi forgangsverkefni í Stefnt að vexti. Hraði skipulagsumbóta hefur einnig
farið lækkandi undanfarið.

• Það er víðtækur munur á milli þeirra ríkja sem hafa verið virkust í skipulagsbreytingum síðan 2005,
landfræðilega og með tilliti til stærðar og tekjustigs, þó meirihluti þeirra séu lítil OECD-hagkerfi.

• Reynsla frá fyrri umbótum, sem farið er yfir í þessum kafla, staðfestir að auðveldara er að ráðast í slíkar
umbætur ef þær fela eingöngu í sér ávinning og lítinn sem engan skammtíma kostnað en erfiðara ef
þær skaða skammtíma hagsmuni ákveðinna hópa, svo sem fjárfesta sem fyrir eru á markaði, bænda eða
„innanbúðamanna“ á vinnumarkaði.

Í þessari útgáfu af Stefnt að vexti eru einnig tilteknir kaflar um félagslegan hreyfanleika á milli kynslóða,
varfærnisreglugerðir og samkeppni á bankasviði, auk þess að fara yfir hvernig aðferðafræði Stefnt að vexti hefur verið
beitt í Brasilíu, Kína, Indlandi, Indónesíu og Suður-Afríku.

Þessi kafli um félagslegan hreyfanleika milli kynslóða („Fjölskyldumál“, kafli 5) kanna hvernig stefnubreytingar
geta fjarlægt takmarkanir á félagslegum hreyfanleika og stuðla þar með að jöfnum tækifærum fyrir einstaklinga. Slíkar
umbætur geta aukið eigin fé og hagvöxt með því að greiða fyrir bestu mögulegri nýtingu mannauðs. Við greiningu
nýlegs mynsturs milli landa á félagslegum hreyfanleika á milli kynslóða og tengslum þess við opinbera stefnumótun
mátti greina eftirfarandi megin-niðurstöður:

• Fjárhagur foreldra og félagshagfræðilegur bakgrunnur hefur áhrif á menntun, tekjur og laun afkomenda
í næstum öllum ríkjum þar sem gögn eru fyrir hendi, en lýsir sér á ólíkan hátt milli ríkja. Hreyfanleiki í
tekjum á milli feðra og sonar er sérstaklega lágur í Frakklandi, Ítalíu, Bretlandi og Bandaríkjunum, á meðan
hreyfanleiki er hærri í Norðurlöndunum, Ástralíu og Kanada.

• Eiginlegt tekjuforskot þeirra sem alast upp í betur menntaðri fjölskyldu og samsvarandi lægri tekjur þeirra sem
alast upp í minna menntuðum fjölskyldum, er einnig breytilegt á milli evrópskra OECD-ríkja. Þessi munur er
sérstaklega mikill í Suður-Evrópuríkjum og Bretlandi.

• Áhrif félagshagfræðilegrar stöðu foreldra á framhaldsmenntun nemenda eru sérstaklega mikil í Belgíu,
Frakklandi og Bandaríkjunum, á meðan þau eru minni í sumum Norðurlandanna, auk Kanada og Kóreu.

• Ójöfnuður á framhaldsmenntun er líklegur til að skila sér í ójöfnuði í háskólamenntun og launaójöfnuði.

Menntastefna, svo sem að stuðla að börn byrji fyrr í námi, félagslegri blöndun í skólum og forðast skiptingu
nemenda snemma í skólaferlinum, er veigamikill þáttur þegar kemur að því að skýra sjáanlegan mun á félagslegum
hreyfanleika á milli kynslóða á milli landa. Endurúthlutun og tekjuuppbótastefnur spila einnig þátt í auknum
félagslegum hreyfanleika á milli kynslóða.

Kaflinn um varfærnisreglur og samkeppni á bankasviði („Höfum það rétt“, kafli 6) kannar möguleikann á
málamiðlun milli stöðugleika og samkeppni í fjármálageiranum. Nýleg kreppa á fjármálamarkaði hefur sýnt fram á
nauðsyn þess að efla stöðugleika í bankageiranum á meðan mögulegur ávinningur samkeppni á fjármálamörkuðum
er vel þekktur. Með núverandi tillögum og aðgerðum til að herða varfærnisreglur, verður að gæta að þeim ávinningi
sem vitað er að hljótist af samkeppni á fjármálamörkuðum samtímis og hugað er að stöðugleika. Eftirfarandi ályktanir
ber helst að nefna:

• Samband á milli vísbendinga um varfærnisreglur og samanteknar ráðstafanir vegna samkeppni í
bankageiranum bendir ekki til þess að varfærnisreglur hafi skaðleg áhrif á samkeppni. Því má vera að ekki sé
nauðsynlegt að velja á milli stöðugleika í fjármálageiranum og samkeppnismarkmiða.

• Sumar varfærnisreglugerðir, sérstaklega varðandi magn bankaeftirlits, virðist jafnvel mega tengja við
aukna samkeppni í bankageiranum, hugsanlega vegna þess að kraftmikið eftirlit stuðlar að jöfnum
samkeppnisskilyrðum fyrir alla samkeppnisaðila.

• Það er aðeins á ákveðnum sviðum, svo sem inngöngu- og eignarhaldstakmarkanir, þar sem aðgerðir til að
styrkja varfærnisreglur virðast veikja samkeppni.

• Áhrif varfærnisreglna á samkeppni í bankageiranum virðast háð því hversu sterkt eftirlitið er. Til dæmis
virðist sem sterk eftirlitsstjórn dragi úr samkeppnishamlandi áhrifum strangra inngöngu- og eignarhaldsreglna.

Í lokakaflanum (kafla 7) er Stefnt að vexti rammanum beitt á Brasilíu, Indland, Indónesíu og Suður-Afríku - sem
hér er sameiginlega vísað til sem „BIICS“ - sem eru stærstu hagkerfi á sínum svæðum. Þessi kafli leggur áherslu á
að sjá hvernig megi áorka og viðhalda háum vaxtarhraða og þar með tryggja að viðkomandi ríki nái sambærilegum
lífskjörum og önnur OECD-ríki til lengri tíma litið. Í greiningunni eru tiltekin ýmis almenn svið sem liggja til umbóta
á BIICS-svæðinu:

• Hraðar endurbætur í menntunaraðgengi hafa leitt til aukinnar tíðni framhaldsmenntunar sem er áþekk
þeirri tíðni sem þekkist í öðrum OECD-ríkjum fyrir yngri aldurshópa (þó mun lægri í Indlandi). Þetta
bendir til varanlegrar framleiðsluaukningar á komandi áratugum. Á hinn bóginn, eru flestir þættir
vörumarkaðsreglugerða ólíklegir til að leiða til aukinnar samkeppni á BIIC-svæðinu samanborið við OECD-
ríki sem sitja ofar á lista.

• Stórir óformlegir geirar atvinnulífsins í flestum BIICS-ríkjunum og afar lág nýting vinnuafls í Suður-Afríku
réttlæta marghliða stefnumótun með áherslu á atvinnutækifæri í formlegum geirum atvinnulífsins. Með
tilliti til þessa, munu mikilvægustu stefnubreytingarnar fela í sér aukningu á mannauð og sveigjanleika á
vinnumarkaði, einföldun á skattakerfi og fækkun íþyngjandi reglna á vörumarkaði.

• Hugverkaréttur og lagalegar stofnanir þarf að styrkja í BIICS-ríkjunum, sérstaklega í Kína og Indónesíu.
Einnig er mögulegt að styrkja verulega ramma fyrir stefnuframkvæmdir í þessum tveim löndum auk Brasilíu.

• Fjármálamarkaðir eru vanalega grynnri á BIICS-svæðinu en í efri hluta OECD-ríkjanna, sem gefur til kynna
að fjárhagslegt aðgengi sé minna og takmarkað hlutverk fjármálaþjónustu. Stefnumótun sem miðar að
dýpkun fjármálamarkaða, að meðtöldu bættu eftirliti, gæti aukið stærð fyrirtækja, uppsöfnun fjármagns og
framleiðslugetu.

Beiting þess ramma sem Stefnt að vexti útlistar, gæti reynst erfiðari á BIICS-svæðinu en í OECD-ríkjunum þar
sem magn stefnu- og árangursvísbendinga er ekki þekkt eins og er fyrir öll þessi ríki. Þar að auki, vegna þess að
víðtækur munur er á efnahag sumra þessara OECD-ríkja, hefur innlimun BIIC-ríkjana í Stefnt að vexti áætlunina aukið
misleitni þeirra landa sem fjallað er um. Engu að síður, hefur framkvæmd áætlunarinnar sýnt fram á sveigjanleika og
áreiðanleika Stefnt að vexti rammaáætlunarinnar, sem áfram verður betrumbætt eftir því sem fleiri lönd eru innlimuð
í framkvæmdina á komandi árum.

